
მე ვარ კავკასიის უნივერსიტეტის არქიტექტურის პროგრამის მესამე კურსის
სტუდენტი. ბავშვობიდან მიყვარდა ხელოვნება და DIY პროექტები. ყველაზე დიდ
სიხარულს მანიჭებს ჩემს გონებაში შექმნილისთვის ფიზიკური სახის მინიჭება. ჩემი
პროფესიაც სწორედ ამ სიყვარულის გამო ავირჩიე.
12 წელი ვისწავლე ამერიკულ კათოლიკულ სკოლაში - მომავლის სკოლა. აქ, როგორც
სკოლის პრეზიდენტს, ყოველდღიური კომუნიკაცია მქონდა მოსწავლეებთან
მსოფლიოს ყველა კუთხიდან. მგონია, რომ სწორად ამ პერიოდში დავინტერესდი
სხვადასხვა კულტურისა და ენის შესწავლით.
კავკასიის უნივერსიტეტში სწავლის დროს გავხდი ჩემს პროგრამაზე GPA-ით N1
სტუდენტი და წავედი ჯერ პოლონეთში, შემდეგ კი - ესპანეთში ერასმუს+ გაცვლითი
პროგრამით. ამ პერიოდში ვიმოგზაურე 32 ქვეყანაში, საიდაცან ჩემი ფავორიტი იყო
იაპონია და მოროკო. მოგზაურობის დროს დავხვეწე ხუთი სალაპარაკო ენა. მიზნად
მაქვს, რომ სანამ 25 წლის გავხდები ევროპის ყველა ქვეყანა მოვინახულო.
ამ ეტაპზე სტაჟირებას გავდივარ VALISHVILI ARCHITECTS-ში და ფრილანსერად
ვმუშაობ ავეჯის და ინტერიერის დიზაინერად. ჩემი ინტერესები ყოველთვის
რადიკალურად განსხვავდებოდა. ერთ დღეს ინჟინერიის კონკურსში ვიღებ
მონაწილეობას, მეორე დღეს რომელიმე ქართული ბანკის ვიდეო რგოლში ხელის
მოდელად მივდივარ. 
წლებია დაკავებული ვარ თოფით მიზანში 10 მეტრზე სროლით. თავისუფალ დროს
ჩართული ვარ თანასწორობის და ქველმოქმედების გარშემო ორგანიზებულ
აქტივობებში. ამჟამად, ინგლისურის მასწავლებლად ვმოხალისეობ მზრუნველობა
მოკლებული ბავშვებისთვის.

